
UPU TOMUA 
 

O le Iloiloga lona Lua (II) lea o le Ta’iala a le Mafutaga Aoao a 
Tupulaga Talavou EFKAS. 
 
O lenei iloiloga sa faia i le fonotaga a le Mafutaga Aoao a Tupulaga 
Talavou sa usuia ia Iulai 2024, ona tuuina atu lea ma pasia e le Fono 
Tele XXXV i le vaiaso na sosoo ai.  O le faamoemoeo lenei iloiloga, ia 
fa’aaogaina ai lenei ta’iala mo se lumanai manuia o le Mafutaga 
Aoao a Tupulaga Talavou EFKAS,  aemaise le aga’i atu o le Mafutaga 
Aoao a Tupulaga Talavou EFKAS i le fa’amanatuina o lona Iupeli 
Siliva, 25 tausaga, i le Fono Tele XXXVI 2026. 
 
O le Ofisa a le Mafutaga Aoao a Tupulaga Talavou sa ta’ita’iiina lenei 
iloiloga: 

 
1. Salima Eucharist Reupena TK – Ta’ita’ifono  
2. Manutafea I. Fano AF – Sui Ta’ita’ifono 
3. Laloifi D. Saelua UEk – Failautusi  
4. Sina P. Tufele TK – Teutupe  

FA’ATOMUAGA  
 

A. O LE IGOA:  “O le Mafutaga Aoao a Tupulaga Talavou (MATT) a le     
                  Ekalesia Fa’apotopotoga Kerisiano i Amerika Samoa.” 
 

E.  SINI AOAO:  “Ola Tautua Fa’amaoni ia Keriso”  
 
I.   MOTO: “OLA MO KERISO”  

1. Ia ola mo Keriso e ala i a’oa’oga, o mafutaga, o galuega, ta’aloga, 
fa’afiafiaga, ma isi tulaga tau le tupulaga. 

2.  Ia fesoasoani e fa’amautu ma lagolago le misiona a le EFKAS:   
a. Ia atia’e ma fa’aleleia ai le olaga tautua o tupulaga i totonu 

o Aiga, Nu’u, Ekalesia, ma le Malo. 
e. Ia tosina mai ai ni isi tupulaga i le soifuaga ia Keriso.  
i. Ia uuna’ia ai tupulaga e fa’aaoga tatau a latou meaalofa ma 

taleni mai le Atua.  
o. Ia fa’ailoa atu ai le finagalo alofa o Keriso i tupulaga.  

 
O. TONIGA:  

1.  Lanu Moana (navy blue) ma le Pa’epa’e (white), fa’atasi ai ma lana 
pine (lapel) o le Mafutaga Aoao a Tupulaga Talavou EFKAS. 

 
 

I.  MAFUTAGA A TUPULAGA TALAVOU I LE ‘AULOTU 
 
A.  O E UA AOFIA AI:  
 So’o se tasi e fia auai. 

 
E.  O ANA FONOTAGA:  

Ia faia fonotaga a le Mafutaga i taimi fa’atulagaina. 
 
I. O LE FAIFEAU MA LE FALETUA O LE ‘AULOTU:  
 O le Faifeau ma le Faletua, o Matua o le Mafutaga a Tupulaga Talavou i 

totonu o le ‘Aulotu.  
1. O le Faifeau o le Tamā o le Mafutaga, e fa’atonu ma fautua i tulaga 

tofi ma totino uma o le Mafutaga a Tupulaga i totonu o le ‘Aulotu. 
2.  O le Faifeau e ta’ita’iina a’oga Tusi Paia ma mea uma e aofia ai le 

ola fa’aleagaga o le Mafutaga a Tupulaga o le ‘Aulotu. 
 

O.  O LE TA’ITA’I O LE MAFUTAGA:  
1.  O lona filifiliga:  

a. Ia tofia e le Faifeau le Ta’ita’i o le Mafutaga a Tupulaga.  

e. Ia tofia e galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga. 

i. Ia tofia se Tiakono, A’oa’o, po o se Faifeau Nofoaiga e fai ma 
Ta’ita’i. 

2.  O ona tiute:  
a. Ia fa’aa’oa’o le amio ma le soifua fa’aKerisiano i Tupulaga. 
e. Ia galulue fa’atasi ma le Ofisa i le fa’ataunuuina o i’ugafono 

a le Mafutaga. 
i. Ia fesoasoani i le ta’ita’iina o a’oga Tusi Paia mo Tupulaga. 
o. Ia lagolago i le Faifeau i le fuafuaina o polokalama mo le 

Mafutaga a Tupulaga.  
u. Ia ‘auai i fonotaga a Tupulaga Talavou o le Pulega, Mataga-

luega, ma le Mafutaga Aoao. 
 

U.  OFISA MAFUTAGA A TUPULAGA TALAVOU I LE ‘AULOTU:  
 

1.  O LE PERESETENE –  
a.  O lona filifiliga:  

1) Ia filifilia e ala i le palota a totino o le Mafutaga a 
Tupulaga Talavou o le ‘aulotu. 

2) Ia filifilia mai se totino o le Mafutaga a Tupulaga Tala-
vou a le ‘aulotu: o se alii po o se tamaita’i ua fa’aEka-
lesiaina. 

3) Ia galue i le tofi mo tausaga e lua (2), po o se taimi 
talafeagai ua fa’atulaga e le Mafutaga. 

e.  O ona tiute:  
1) Ia galue e fa’amaopoopo Tupulaga i totonu o le ‘Au-

lotu . 
2) Ia ta’ita’i fonotaga a le Mafutaga, i lalo o le vaaiga a le 

Faifeau ma le fesoasoani a le Ta’ita’i, e saili ai mau e 
tuuina atu i le fono a Tupulaga a le Pulega. 

3) Ia galulue fa’atasi ma le Ofisa e fa’atino ma fa’ataunuu 
ni porokalama a le Mafutaga e pei ona fuafua ma 
fautuaina e le Faifeau ma le Ta’ita’i.   

4) Ia ‘auai e fai ma sui o le Mafutaga a Tupulaga o le ‘au-
lotu i ni fonotaga a Tupulaga o le Pulega, o le Mataga-
luega, ma le Mafutaga Aoao.  

 
2.  O LE SUI PERESETENE –  

a. O lona filifiliga:  
1) Ia filifilia e ala i le palota a totino o le Mafutaga a 

Tupulaga Talavou o le ‘aulotu. 

2) Ia filifilia mai se totino o le Mafutaga a Tupulaga Tala-
vou o le ‘aulotu: o se alii po o se tamaita’i ua fa’aEka-
lesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga. 

e.   O ona tiute:  
1) Ia galulue fa’atasi ma le Ofisa e fa’atino ma fa’ataunuu 

ni porokalama a le Mafutaga e pei ona fuafua ma 
fautuaina e le Faifeau ma le Ta’ita’i. 

2) A to’esea le Peresetene, na te tauaveina lona tofi ma 
ona tiute uma i totonu o le Mafutaga a Tupulaga a le 
‘aulotu. 

3) Ia ‘auai e fai ma sui o le Mafutaga a Tupulaga a le ‘au-
lotu i ni fonotaga a Tupulaga a le Pulega, Mataga-
luega, ma le Mafutaga Aoao.  

 
3.  O LE FAILAUTUSI –  

a. O lona filifiliga: 
1) Ia filifilia e ala i le palota a le Mafutaga a Tupulaga 

Talavou o le ‘aulotu. 
2) Ia filifilia mai se totino o le Mafutaga a Tupulaga o le 

‘aulotu: o se alii po o se tamaita’i ua fa’aEkalesiaina. 
3) Ia galue i le tofi mo tausaga e lua (2), po o se isi taimi 

talafeagai ua fa’atulaga e le Mafutaga. 
e.   O ona tiute:  

1) Ia fa’amaumau i’ugafono a le Mafutaga, aemaise ni 
mau e tuu atu i le fono a Tupulaga o le Pulega.  

2) Ia faia tauvala’auga i ni fonotaga ma ni Mafutaga. 
3) Ia saunia minute o fonotaga ta’itasi.  
4) Ia faia fetusia’iga ma feso’otaiga a le Mafutaga, ae-

maise le va ma Ofisa o Tupulaga Talavou a le Pulega, 
Matagaluega, ma le Mafutaga Aoao. 

5) Ia saunia se tala fa’ale-tausaga o galuega a le Mafu-
taga i ana fono fa’ale-tausaga. 

6) Ia ‘auai e fai ma sui o le Mafutaga a Tupulaga a le 
‘aulotu i ni fonotaga a Tupulaga a le Pulega ma le 
Matagaluega.  

 
4.  O LE TEUTUPE –  

a. O lona filifiliga:  
1) Ia filifilia e ala i le palota a le Mafutaga a Tupulaga 

Talavou o le ‘aulotu. 

2) Ia filifilia mai se totino o le Mafutaga a Tupulaga o le 
‘aulotu: o se alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga. 

e.  O ona tiute:  
1) Ia galulue fa’atasi ma le Failautusi i le aoina ma le 

fa’amaopoopoina o tulaga tau tupe a le Mafutaga.  
2) Ia tausia teuga tupe uma a le Mafutaga, ma tuuina atu 

e teuina i se Faletupe.  
3) Ia fa’ataunuu mea uma tau tupe e tusa ma i’ugafono 

a le Mafutaga. 
4) Ia saunia le tala o tupe maua ma tupe fa’aaogaina ale 

Mafutaga i masina ta’itasi.  
5) Ia tu’uina atu le tala o tupe fa’atatau i le fono fa’ale-

tausaga a le Mafutaga.  
 

F.  SAILIGA TUPE A TUPULAGA TALAVOU O LE ‘AULOTU:  
Ia taoto atu i le Mafutaga a Tupulaga o le ‘aulotu le sailiga o le tama-
oaiga e atina’e ai Tupulaga o le ‘aulotu.  A o ‘auala e sailia ai le tama-
oaiga, ia ‘aua ne’i feteena’i ma ni I’ugafono po o le Fa’avae o le Ekalesia, 
po o ala o tulafono o le Malo.  
 

G. TEUGA TUPE A TUPULAGA TALAVOU O LE ‘AULOTU: 
Ia fa’amalumalu le Faifeau o le ‘aulotu i teuga tupe a le Mafutaga.  Ia 
teuina tupe i se faletupe i lalo o le igoa o le Mafutaga a Tupulaga o le 
‘Aulotu (EFKAS). 

 
II.  MAFUTAGA TUPULAGA TALAVOU I LE PULEGA 

 
A.  O E UA AOFIA AI:  
  O totino o Mafutaga a Tupulaga Talavou a ‘aulotu i totonu o le Pulega. 
 
E.  O ANA FONOTAGA: 

E faia fonotaga a le Mafutaga a Tupulaga i le Pulega i taimi fa’atulagaina.  
E fautuaina le taimi o faletofiga ma fonotaga fa’ale-masina a Pulega, e 
faia ai fonotaga a le Mafutaga a Tupulaga o le Pulega. 

 
I.  OFISA MAFUTAGA A TUPULAGA TALAVOU I LE PULEGA:  
 

1.  O LE PERESETENE –  

a.  O lona filifiliga:  
1) Ia filifilia e ala i le palota a le Mafutaga a Tupulaga o 

le Pulega.   
2) Ia filifilia mai i sui o Tupulaga Talavou o ‘aulotu ua fai 

ma totino o le Mafutaga a Tupulaga o le Pulega; o se 
alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a le Pulega. 

e.  O ona tiute:  
1) Ia galulue fa’atasi ma le Ofisa o Mafutaga Tupulaga 

mai ‘aulotu ta’itasi, mo le fa’amaopoopoina o le Mafu-
taga a Tupulaga o le Pulega. 

2) Ia ta’ita’i fonotaga a Tupulaga o le Pulega, e iloilo ai 
ni mau mai Mafutaga a Tupulaga a ‘aulotu e tuu atu i 
le fono a Mafutaga o Tupulaga a le Matagaluega. 

3) Ia galulue fa’atasi ma le Ofisa e fa’atino ma fa’ataunuu 
ni porokalama mo Tupulaga o le Pulega ua fa’atonu 
mai e le Faifeau Toeaina ma le ‘Aufaigaluega.   

4) Ia ‘auai e fai ma sui o Tupulaga a le Pulega i ni fono-
taga a Tupulaga o le Matagaluega ma le Mafu-
taga Aoao.  

 
2.  O LE SUI PERESETENE –  

a.  O lona filifiliga:  
1) Ia filifilia e ala i le palota a le Mafutaga a Tupulaga 

Talavou o le Pulega.   
2) Ia filifilia mai i sui o Tupulaga o ‘aulotu ua fai ma 

totino o le Mafutaga a Tupulaga o le Pulega; o se alii 
po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a le Pulega. 

e.  O ona tiute:  
1) Ia galulue fa’atasi ma le Ofisa e fa’atino ni poroka-

lama mo Tupulaga o le Pulega ua fa’atonu mai e le 
Faifeau Toeaina ma le ‘Aufaigaluega a le Pulega.   

2) A to’esea le Peresetene, na te tauaveina lona tofi ma 
ona tiute uma i totonu o le Mafutaga a Tupulaga o le 
Pulega. 

3) Ia ‘auai e fai ma sui o le Mafutaga a le Pulega i ni fono-
taga a Tupulaga o le Matagaluega ma le Mafutaga 
Aoao.  

3. O LE FAILAUTUSI –  
a. O lona filifiliga: 

1) Ia filifilia e ala i le palota a le Mafutaga a Tupulaga 
Talavou o le Pulega.   

2) Ia filifilia mai i sui o Tupulaga Talavou o ‘aulotu ua fai 
ma totino o le Mafutaga a Tupulaga o le Pulega; o se 
alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a le Pulega. 

e.  O ona tiute:  
1) Ia tusia ma fa’amaumauina i’ugafono uma a le Mafu-

taga a Tupulaga o le Pulega, aemaise ni mau ua pasia 
e tuuina atu i le Mafutaga a Tupulaga o le Mataga-
luega.  

2) Na te faia fesootaiga ma Ofisa a Tupulaga o ‘aulotu, 
fa’apea le Ofisa a Tupulaga o le Matagaluega ma le 
Mafutaga Aoao. 

3) Ia ‘auai e fai ma sui o le Mafutaga a Tupulaga o le 
Pulega i ni fonotaga a Tupulaga o le Matagaluega ma 
le Mafutaga Aoao.  

 
4.  O LE TEUTUPE –  

a. O lona filifiliga:  
1) Ia filifilia e ala i le palota a le Mafutaga a Tupulaga 

Talavou o le Pulega.   
2) Ia filifilia mai i sui o Tupulaga Talavou o ‘aulotu ua fai 

ma totino o le Mafutaga a Tupulaga Talavou o le 
Pulega; o se alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a le Pulega. 

e.  O ona tiute:  
1) Ia aoina ma fa’amaopoopo saoga tupe uma a le Mafu-

taga a Tupulaga o le Pulega. 
2) Ia tausia teuga tupe uma a le Mafutaga a le Pulega.  
3) Ia fa’ataunu’uina mea tau tupe uma e tusa ma i’uga-

fono a le Mafutaga a le Pulega. 
4) Ia saunia le tala o tupe ua maua ma tupe ua fa’a-

aogaina. 
5) Na te faia fesootaiga ma Ofisa o Tupulaga a ‘aulotu i 

ni mataupu tau tupe e fa’asilasila mai e le Ofisa o 
Tupulaga a le Matagaluega ma le Mafutaga Aoao.  

O. SAILIGA TUPE A TUPULAGA O LE PULEGA:  
Ia taoto atu i le Mafutaga a Tupulaga o le Pulega le sailiga o le tama-
oaiga e atina’e ai Tupulaga o le Pulega.  A o ‘auala e sailia ai le tama-
oaiga, ia ‘aua ne’i feteena’i ma ni I’ugafono po o le Fa’avae o le Ekalesia, 
po o ala o tulafono o le Malo.  

 
U. TEUGA TUPE A TUPULAGA O LE PULEGA: 

Ia fa’amalumalu le Faifeau Failautusi o le Pulega i teuga tupe a le 
Mafutaga a Tupulaga o le Pulega.  Ia teuina tupe i se faletupe i lalo o le 
igoa o le Mafutaga a Tupulaga o le Pulega (EFKAS). 

 
 

III.  MAFUTAGA A TUPULAGA TALAVOU I LE MATAGALUEGA 
 
A. O E UA AOFIA AI: 
      O totino o Mafutaga a Tupulaga a Pulega i totonu o le Matagaluega.  

 
E. O ANA FONOTAGA:  

E faia fonotaga a le Mafutaga a Tupulaga o le Matagaluega i taimi 
fa’atulagaina.  E fautuaina le taimi o fonotaga masani a le Matagaluega, 
e mafuta ma fono ai sui o Tupulaga mai Pulega ta’itasi o le Mata-
galuega.   

 
I. OFISA MAFUTAGA A TUPULAGA A LE MATAGALUEGA:  
 

1.  O LE PERESETENE –  
a.  O lona filifiliga:  

1) Ia filifilia e ala i le palota a le Mafutaga a Tupulaga 
Talavou o le Matagaluega.   

2) Ia filifilia mai i sui o Tupulaga Talavou o Pulega ua fai 
ma totino o le Mafutaga a Tupulaga o le Matagaluega; 
o se alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a le Mataga-
luega. 

e.  O ona tiute:  
1) Ia galulue fa’atasi ma ta’ita’i o Tupulaga mai Pulega e 

fa’amaopoopo Tupulaga o le Matagaluega. 
2) Ia ta’ita’i fonotaga a Tupulaga o le Matagaluega, e 

iloilo ai mau ua pasia mai i Pulega e tuuina atu i le 
fono a le Mafutaga Aoao a Tupulaga. 

3) Ia galulue fa’atasi ma le Ofisa e fa’atino porokalama 
mo Tupulaga o le Matagaluega e fa’atonu mai e Tamā 
o le Matagaluega ma le ‘Aufaigaluega.   

4) Ia ‘auai i fonotaga a le Mafutaga Aoao a Tupulaga 
Talavou, o le totino o le Komiti Faufautua o le Mafu-
taga Aoao.  

 
2.  O LE SUI PERESETENE –  

a. O lona filifiliga:  
1) Ia filifilia e ala i le palota a le Mafutaga a Tupulaga 

Talavou o le Matagaluega.   
2) Ia filifilia mai i sui o Tupulaga o Pulega ua fai ma 

totino o le Mafutaga a Tupulaga o le Matagaluega; o 
se alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a Tupulaga o le 
Matagaluega. 

e.   O ona tiute:  
1) Ia galulue fa’atasi ma le Ofisa e fa’atino ni poroka-

lama mo Tupulaga o le Matagaluega e fa’atonu mai e 
Tamā o le Matagaluega ma le ‘Aufaigaluega   

2) A to’esea le Peresetene, na te tauaveina lona tofi ma 
ona tiute uma i totonu o le Mafutaga a Tupulaga o le 
Matagaluega. 

3) Ia ‘auai e fai ma sui o Tupulaga a le Matagaluega i ni 
fonotaga a le Mafutaga Aoao o Tupulaga.  

 
3.  O LE FAILAUTUSI –  

a.  O lona filifiliga: 
1) Ia filifilia e ala i le palota a le Mafutaga a Tupulaga 

Talavou o le Matagaluega.   
2) Ia filifilia mai i sui o Tupulaga o Pulega ua fai ma 

totino o le Mafutaga a Tupulaga o le Matagaluega; o 
se alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a Tupulaga o le 
Matagaluega. 

 e.  O ona tiute:  
1) Ia tusia ma fa’amaumauina i’ugafono uma o le Mafu-

taga, aemaise o ni mau mai Pulega ua pasia e tuuina 
atu i le fono a le Mafutaga Aoao o Tupulaga. 

2) Na te faia fesootaiga ma le Ofisa o Tupulaga o le 
Pulega ma le Ofisa o Tupulaga i ‘aulotu uma o le 
Matagaluega. 

3) Na te faia fesootaiga ma le Ofisa o le Mafutaga Aoao a 
Tupulaga, ma fa’ailoa ni fa’asilasilaga i Ofisa o Tupu-
laga i Pulega ma ‘aulotu o le Matagaluega. 

 
4.  O LE TEUTUPE –  

a. O lona filifiliga:  
1) Ia filifilia e ala i le palota a le Mafutaga a Tupulaga 

Talavou o le Matagaluega.   
2) Ia filifilia mai i sui o Tupulaga Talavou o Pulega ua fai 

ma totino o le Mafutaga a Tupulaga o le Matagaluega; 
o se alii po o se tamaita’i ua fa’aEkalesiaina. 

3) Ia galue i le tofi mo tausaga e lua (2), po o se isi taimi 
talafeagai ua fa’atulaga e le Mafutaga a Tupulaga o le 
Matagaluega. 

e.  O ona tiute:  
1) Ia aoina ma fa’amaopoopo saoga tupe a le Mafutaga 

a Tupulaga o le Matagaluega. 
2) Ia tausia teuga tupe a le Mafutaga a Tupulaga o le 

Matagaluega.  
3) Ia fa’ataunu’uina mea tau tupe uma e tusa ma i’uga-

fono a le Mafutaga a Tupulaga o le Matagaluega. 
4) Ia saunia le tala o tupe maua ma tupe fa’aaogaina. 
5) Na te faia fesootaiga ma le Ofisa a le Mafutaga Aoao i 

ni mataupu tau tupe e fa’asilasila i le Ofisa a Tupulaga 
i Pulega ma ‘aulotu ta’itasi.  

 
O. SAILIGA TUPE A TUPULAGA O LE MATAGALUEGA:  

Ia taoto atu i le Mafutaga a Tupulaga a le Matagaluega le sailiga o le 
tama-oaiga e atiina’e ai Tupulaga i totonu o le Matagaluega.  O ‘auala e 
sailia ai le tamaoaiga, ia ‘aua ne’i feteena’i ma ni I’ugafono po o le 
Fa’avae o le Ekalesia, po o ala o tulafono o le Malo.  
 

U. TEUGA TUPE A TUPULAGA O LE MATAGALUEGA: 
Ia fa’amalumalu le Faifeau Failautusi o le Matagaluega i teuga tupe a le  
Mafutaga a Tupulaga o le Matagaluega.  Ia teuina tupe i le faletupe i 
lalo o le igoa o le Mafutaga a Tupulaga o le Matagaluega (EFKAS). 

IV.  MAFUTAGA AOAO A TUPULAGA TALAVOU 
 
A. O E UA AOFIA AI:  

1. Ofisa o le Mafutaga Aoao a Tupulaga Talavou EFKAS 
2. O sui e to’a lua (2) mai Tupulaga Talavou a ‘aulotu ta’itasi  
3. O le Komiti Faufautua 

 
E. O ANA FONOTAGA:  

E faia le Fonotaga a le Mafutaga Aoao a Tupulaga Talavou i le vaiaso o 
fonotaga a Komiti Tumau ma Mafutaga Lagolago i le taimi o le fonotele 
a le Ekalesia. O isi taimi o fonotaga o le a fa’atulaga atu e le Ofisa a le 
Mafutaga Aoao, pe afai o se mafuaaga tatau.  

 
I. OFISA MAFUTAGA AOAO A TUPULAGA TALAVOU:  
 

1. O LE TA’ITA’IFONO –  
a.  O lona filifiliga:  

1) Ia filifilia e ala i le palota a le Mafutaga Aoao a 
Tupulaga Talavou i lana fonotaga i le taimi o le fono-
tele a le Ekalesia. 

2) Ia filifilia mai i sui usufono o le fonotaga a le Mafutaga 
Aoao a Tupulaga Talavou. (sui-le-palota) 

3) Ia filifilia e galue i le tofi mo le fa (4) tausaga. 
e.  O ona tiute: 

1) Ia galulue fa’atasi ma le Ofisa e tapena ma saunia le 
fonotaga a le Mafutaga Aoao. 

2) Ia ta’ita’i le fono a le Mafutaga Aoao a Tupulaga. 
3) Ia galulue fa’atasi ma le Ofisa e fa’ataunuu ni 

I’ugafono a le Mafutaga Aoao. 
4) Ia galulue fa’atasi ma le Ofisa e saunia le ‘Tala o 

Galuega,’ ‘Tala o Tupe,’ ma ni mau ua pasia e le Mafu-
taga Aoao e tuuina atu i luma o le fonotele. 

5) Ia fesootai ma le Failautusi Aoao i ni avanoa mo 
Tupulaga e ‘auai atu i ni fonotaga po o ni porokalama 
ua tatala mai e paaga a le Ekalesia i fafo, e aofia ai le 
Council for World Mission, Pacific Conference of 
Churches, World  Council of Churches, ma isi. 

6) Ia fesootai ma paaga fa’alotoifale a le Ekalesia mo ni 
avanoa po o ni porokalama mo Tupulaga, e aofia ai le 
Malo o Amerika Samoa, o le ‘Au Taumafai, o Ekalesia 
Soofa’atasi a Amerika Samoa, o Tupulaga Talavou 
Soofa’atasi a Amerika Samoa, ma isi.    

2.  O LE SUI TA’ITA’IFONO – 
a.  O lona filifiliga:  

1) Ia filifilia e ala i le palota a le Mafutaga Aoao a Tupu-
laga Talavou i lana fonotaga i le taimi o le fonotele a 
le Ekalesia. 

2) Ia filifilia mai i sui usufono o le fonotaga a le Mafutaga 
Aoao a Tupulaga Talavou. (sui-le-palota) 

3) Ia filifilia e galue i le tofi mo le fa (4) tausaga. 
e.  O ona tiute:  

1) Ia galulue fa’atasi ma le Ofisa e tapena ma saunia le 
fonotaga a le Mafutaga Aoao. 

2) Ia galulue fa’atasi ma le Ofisa e fa’ataunuu ni 
I’ugafono a le Mafutaga Aoao. 

3) Ia galulue fa’atasi ma le Ofisa e saunia le ‘Tala o 
Galuega,’ ‘Tala o Tupe,’ ma ni mau ua pasia e le Mafu-
taga Aoao e tuuina atu i luma o le fonotele. 

4) A to’esea le Ta’ita’ifono, na te tauaveina lona tofi ma 
ona tiute uma i totonu o le Mafutaga Aoao. 

 
3.  O LE FAILAUTUSI – 

a.  O lona filifiliga:  
1) Ia filifilia e ala i le palota a le Mafutaga Aoao i lana 

fonotaga i le taimi o le fonotele a le Ekalesia. 
2) Ia filifilia mai i sui usufono o le fonotaga a le Mafutaga 

Aoao a Tupulaga Talavou. (sui-le-palota) 
3) Ia filifilia e galue i le tofi mo le fa (4) tausaga. 

e.  O ona tiute:  
1) Ia fa’amaumauina i’ugafono uma a le Mafutaga Aoao. 
2) Ia faia fetusia’iga ma fesootaiga uma a le Mafutaga 

Aoao, aemaise o fesoota’iga ma Ofisa o Mafutaga a 
Tupulaga o Matagaluega, Pulega, ma ‘Aulotu. 

3) Ia taunuu mai ai mau mai Mafutaga a Tupulaga 
Talavou o Matagaluega, ma tuu atu i luma o le 
fonotaga a le Mafutaga Aoao mo sona finagalo. 

4) Ia galulue fa’atasi ma le Ofisa e tapena ma sauni le 
fonotaga a le Mafutaga Aoao. 

5) Ia saunia se ‘Tala o Galuega’ a le Ofisa e tuuina atu i 
luma o le fonotaga a le Mafutaga Aoao. 

6) Ia galulue fa’atasi ma le Ofisa e saunia se ‘Tala o 
Galuega,’ ma se ‘Tala o Tupe’ a le Mafutaga Aoao, 
faatasi ma ni mau ua pasia e le fonotaga a le Mafutaga 
Aoao, ia tuuina atu i luma o le fonotele. 

4.  O LE TEUTUPE –  
a.  O lona filifiliga:  

1) Ia filifilia e ala i le palota a le Mafutaga Aoao i lana 
fonotaga i le taimi o le fonotele a le Ekalesia. 

2) Ia filifilia mai i sui usufono o le fonotaga a le Mafutaga 
Aoao a Tupulaga Talavou. (sui-le-palota) 

3) Ia filifilia e galue i le tofi mo le fa (4) tausaga. 
e.  O ona tiute:  

1) Ia saunia le ‘Tala o Tupe’ a le Mafutaga Aoao i taimi o 
lana fonotaga. 

2) Ia fesootai atu i le Teutupe a le Ekalesia Aoao mo ni 
ripoti ma fa’amaumauga tau tupe a le Mafutaga Aoao. 

3) Ia saunia se ‘Tala o Tupe’ a le Mafutaga e tuuina atu i 
luma o le fonotaga a le Mafutaga Aoao, faapea le 
fonotele. 

4) Ia fa’ataunu’uina mea tau tupe uma e tusa ma i’uga-
fono a le Mafutaga Aoao. 

5) Ia galulue fa’atasi ma le Ofisa e tapena ma saunia 
tulaga uma mo le fonotaga a le Mafutaga Aoao. 

 
O. SAILIGA TUPE A LE MAFUTAGA AOAO:  

Ia taoto atu i le Mafutaga Aoao a Tupulaga le sailiga o le tamaoaiga e 
atia’e ai Tupulaga o le Ekalesia Aoao. A o ‘auala e sailia ai le tamaoiga, 
ia ‘aua ne’i feteena’i ma ni I’ugafono po o le Fa’avae o le Ekalesia, po o 
ala o tulafono o le Malo. 
 

U. TEUGA TUPE A LE MAFUTAGA AOAO: 
E pei ona fa’ai’ugafonoina e le Ekalesia Aoao EFKAS, o teuga tupe a le 
Mafu-taga Aoao a Tupulaga Talavou e i lalo o le vaaiga a le Teutupe a 
le Ekalesia.  O ni tupe a le Mafutaga Aoao e fia teu pe fia fa’aaogaina, e 
ui uma i le Teutupe i le Ofisa Tutotonu o le Ekalesia i Kanana Fou.   

 
 
 

V.  O ISI MATAUPU 
 
A. SAUNIGA LOTU A TUPULAGA I LE FONO TELE: 

E faia le Sauniga Lotu fa’apitoa mo Tupulaga i taimi o le Fono Tele a 
le Eka-lesia i lona Laumua i Kanana Fou.  O le ta’ita’i o lea sauniga e 
tofia e le Komiti a le ‘Au Toeaina.  E tatau ona ‘auai ni sui o Tupulaga 
mai ‘aulotu uma o le EFKAS i lea sauniga taua.  

E. KOMITI FAUFAUTUA (Advisory Council):  
I le fa’atauaina o le fa’amoemoe ma le sini autu o le Mafutaga Aoao a 
Tupulaga Talavou, o le a i le Ofisa o le Mafutaga Aoao le filifilia o lana 
Komiti Faufautua (Advisory Council), latou te galulue fa’atasi mo le 
fa’amaopoopoina o le Mafutaga Aoao ma le fa’atinoina o ana galuega.  
O i latou nei: 

  (1)  Failautusi Aoao EFKAS 
  (2)  Fa’atonu Ofisa o A’oa’oga Kerisiano EFKAS 
  (3)  Sui Faifeau e to’alua (2) 
  (4)  O Peresetene o Mafutaga a Tupulaga Talavou o Matagaluega. 
 
I. LAFOGA SENE I LE ASO SA O TUPULAGA: 

Ua finagalo le Ekalesia Aoao e tuuina mai le lafoga sene e faia i le Aso 
Sa o Tupulaga (Aso Sa mulimuli o Ianuari), mo le Mafutaga Aoao a 
Tupulaga Talavou e fa’atino ai ana feau ma galuega mo le atiinaeina o 
Tupulaga.  O le fa’amaopoopoina o lea lafoga sene e fa’apea: 

 
(1) Mo ‘Aulotu, e taoto atu i le Ofisa o le Mafutaga a Tupulaga i  
  totonu o le ‘aulotu, fa’atasi ai ma le fesoasoani a le Faifeau, e  
  fa’amaopoopoina le sene ma fa’aoo i le Teutupe a leEkalesia i  
  le Ofisa Tutotonu i Kanana Fou. 
(2)  Mo Pulega, e taoto atu i le Ofisa o le Mafutaga a Tupulaga o le  

Pulega, fa’atasi ai ma le fesoasoani a le Failautusi o le Pulega, 
i le fa’amaopoopoina o le sene ma ia fa’aoo atu i le Teutupe a 
le Ekalesia i le Ofisa Tutotonu i Kanana Fou. 

 (3) E tatau ona oo atu i le fa’aiuga o le masina o Fepuari, ua  
   maopoopo mai i le Teutupe o le Ekalesia o lafoga sene uma o  
   le Aso Sa o Tupulaga mai ‘aulotu ma Pulega. 
 
O. RESITALA: 

Mo le atina’e o le Mafutaga Aoao a Tupulaga Talavou, ua fuafuaina le 
faia o se Resitara mo Tupulaga Talavou i tausaga ta’itasi, e ta’i $2.00 i 
le Tupulaga Talavou.  E fa’apea le fa’amaopoopoina o le Resitala: 

 
  (1) O le Aso Sa mulimuli o Aperila e fa’agata ai le fa’amaopoopo-   
                      ina o le resitala i tausaga ta’itasi. 
  (2) O le Ofisa o Mafutaga a Tupulaga Talavou i ‘aulotu ta’itasi e  
   galulue e fa’amaopoopoina le resitala.   
  (3) O resitala uma e fa’aoo i le Teutupe a le Ekalesia i le Ofisa  
    Tutotonu i Kanana Fou, e le gata i le seleni, ae faapea se lisi o  
    suafa o Tupulaga Talavou e ona resitala. 

  (4) E fa’a-risiti e le Teutupe le seleni o le resitala, ae taofi le lisi e 
tuuina atu i le Ofisa a le Mafutaga Aoao a Tupulaga Talavou 
mo a latou fa’amaumauga.    

 
 U.  ILOILOGA O LE TA’IALA: 

1. O le Ta’iala a le Mafutaga Aoao a Tupulaga Talavou EFKAS e ta’i 
lima (5) tausaga ma iloilo. 

2. O Ofisa o le Mafutaga Aoao e filifilia le taimi o le iloiloga, ma le 
Komiti e feagai ma le iloiloga – ia le silia i le sefulu ono (16) 
totino o lea Komiti Iloilo, ia tofu le Matagaluega ma le sui e tasi.   

3. O se mau e aafia ai le Ta’iala, o le a mafai ona soalaupule ai le 
Mafutaga Aoao pe a maua le 2/3 o sui usufono i le fonotaga a le 
Mafutaga Aoao.  A pasia le mau, ona tuu atu lea fa’ai’ugafono i 
totonu o le Ta’iala mo le iloiloga o lumana’i.  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


	Taiala_Tupulaga_cp
	Taiala_Tupulaga

